
BAB V  

KACINDEKAN JEUNG RÉKOMÉNDASI 

5.1 Kacindekan 

Dumasar kana rumusan masalah, jeung hasil analisis, bisa dicindekeun, yén: 

1) Masarakat Kampung Naga mampuh ngukuhan kaasrian alam, ogé nyekel pageuh 

adat-istiadat Sunda di tengah-tengah jaman modéren jiga kiwari. Di masarakat 

umum, kabéh pakakas, hususna dina pakakas rumah tangga jeung tatanén geus 

loba pisan anu ngagunakeun téknologi canggih atawa modéren. Sarwa gancang, 

jeung sarwa gampang jadi tujuan utama keur masarakat umumna. Béda jeung 

masarakat Kampung Naga anu miboga papagon hirup, yén dina ngalakukeun hiji 

hal téh “entong gancang tapi pincang”, anu miboga harti nguntungkeun dina 

jangka péndék, tapi bakal jadi pasualan keur waktu anu lila atawa jangka 

panjang. 

2) Sistem pakakas jeung téknologi anu digunakeun di masarakat Kampung Naga, 

umumna masih ngagunakeun pakakas jeung téknologi tradisional. Aya 

sababaraha pakakas jeung teknologi hasil produksi modéren, di antarana: (a) 

Pakakas paranti nginum, jeung dahar anu dijieun tina beling, ku sabab masarakat 

Kampung Naga miboga niat keur ngahargaan para sémah anu hétérogén, anu teu 

biasa nginum, jeung dahar dina cangkir, jeung piring kaléng;  (b) Alat 

komunikasi diantaranya Telepon seluler (Ponsel) jeung televisi (TV). Anapon 

geus aya TV, jeung HP, masarakat tetep ngagunakeun éta alat ku cara sawajarna, 

jeung saperluna; (c) Kusabab masarakat kampung Naga henteu narima listrik,  

jadi dina nge-charge HP jeung ngahurungkeun TV ku cara ngagunakeun accu 

atawa aki. Aki di-charge di luar Kampung Naga salila tilu poé-tilu peuting. 50% 

masarakat Kampung Naga geus miboga handphone atawa HP, jeung televisi 

atawa TV. Anapon geus aya TV, jeung HP, masarakat tetep ngagunakeun éta alat 

ku cara sawajarna, jeung saperluna. (d) kompor minyak tanah, anu digunakeun 

waktu usum hujan hungkul. 

3) Pakakas jeung téknologi diwariskeun sacara turun-tumurun, ku cara 

diwanohkeun, dipraktékkeun, diajarkeun jeung digunakeun unggal waktu, nepi 

ka budak paham jeung biasa ngagunakeun éta pakakas jeung téknologi. 

4) Bahan pangajaran maca anu ngandung pakakas jeung téknologi tradisional 

diwujudkeun kana wangun artikel “Pakakas jeung Téknologi Tradisional 

Kampung Naga”. 

 

5.2 Rékoméndasi 

Masarakat Kampung Naga anu reueus, jeung geus ngariksa kana budaya 

Sunda dipiharep bisa narima pangajén ti pamaréntah, sabab budaya mangrupa 

salasahiji asét nagara anu kudu dipertahankeun ayana jeung digunakeun ku 

masarakat.  

Kahirupan masarakaat Kampung Naga, alus pikeun jadi picontoeun masarakat 

lianna, utamana dina miara, jeung ngokolakeun alam kalawan hadé. 

Nu ditalungtik dina ieu panalungtikan, karék hiji tina tujuh unsur budaya.  

Loba kénéh unsur budaya séjén anu acan jeung perlu ditalungtik. Ku kituna, 

panalungtik méré rékoméndasi ka panalungtik séjén pikeun nalungtik sacara spésifik 

jeung leuwih jero ngeunaan unsur budaya séjén di Kampung Naga, di antarana nyaéta  

nalungtik sistem élmu pangaweruh, sistem filter élmu pangaweruh, basa nu 

digunakeun ku masarakat Kampung Naga, jste. 

 

 

 

 


